I ТИРКЕМЕ
ӨТҮНМӨ БЕРҮҮЧҮЛӨР ҮЧҮН НУСКАМА  

A. КИРИШҮҮ
1. Жалпы жоболор 
Бириккен Улуттар Уюмунун Өнүктүрүү программасы (БУУӨП) Тынчтыкты куруу фонду (Peacebuilding Fund, PBF) тарабынан каржылануучу туруктуу тынчтыкты, социалдык биримдикти бекемдөөгө жана жергиликтүү деңгээлде жаңжалдарга бөгөт коюуга багытталган Кыргыз Республикасында долбоорлорду ишке ашырат. Өлкөнүн түштүк региондорунда климаттык, социалдык-экономикалык жана инфраструктуралык факторлордун жыйындысы, анын ичинде суу ресурстарынын тартыштыгы жана климаттык тобокелдиктердин өсүшү коомдоштуктардын аялуулугун күчөтөт жана социалдык чыңалуу үчүн өбөлгөлөрдү түзөт, бул өнүгүүгө комплекстүү жана жаңжалга сезимтал мамилени талап кылат.
“Фергана өрөөнүнүн аялдары климаттын өзгөрүшүнө, адаптациялануу жана тынчтык туруктуулуугунун алдыңкы катарында” долбоорунун алкагында БУУӨП жаңжал дараметин жана социалдык чыңалууну, анын ичинде суу ресурстарына жетүү жана башкаруу менен байланышкан, коомдоштуктар менен жергиликтүү өз алдынча башкаруу органдарынын ортосундагы диалог жана кызматташуу механизмдерин чыңдоого, ошондой эле климаттык жана табигый тобокелдиктерге туруктуулукту жогорулатууга багытталган бейөкмөт уюмдардын (БӨУ) демилгелерин колдоо үчүн чакан гранттардын конкурсун жарыялайт. Коомдоштуктар деңгээлинде ишенимди жана жалпы жоопкерчиликти бекемдөөгө көмөктөшүүчү практикалык, жергиликтүү чечимдерге өзгөчө басым жасалат.
Бардык чакан гранттык долбоорлор чечимдерди кабыл алуу жана жергшиликтүү демилгелерди ишке ашыруу процесстерине аялдардын, жаштардын жана аялуу топтордун катышуусун кеңейтүүнү караштыруу менен тынчтыкты куруу, жаңжал сезимталдыгы (Conflict Sensitivity), «Зыян келтирбе» (Do No Harm) мамилеси, ошондой эле гендердик теңчилик жана социалдык инклюзивдүүлүк принциптерине ылайык ишке ашырылат.    

Өтүнмөнү даярдоо менен байланышкан чыгымдар
Чакан гранттар конкурсуна катышууга өтүнмө берүүгө жана даярдоого байланыштуу бардык чыгымдарды өтүнмө берүүчү өз алдынча көтөрөт. БУУӨП конкурстук тандоонун жыйынтыгына карабастан, мындай чыгымдардын ордун толтуруу боюнча жоопкерчилик тартпайт жана өзүнө милдеттенме албайт.

2. Өтүнмөлөрдү кабыл алуу үчүдокументтердин мазмуну  
Чакан гранттык долбоорду ишке ашырууга өтүнмөлөр ушул Нускаманын талаптарына толук көлөмдө ылайык келүүгө тийиш. Белгиленген талаптарды бузуу менен берилген же документтердин толук эмес топтомун камтыган өтүнмөлөр кароого кабыл алынбайт. Өтүнмө берүүчү бардык конкурстук документтерди, катышуу формаларын, талаптарын жана шарттарын окуп-үйрөнүү үчүн толук жоопкерчилик тартат. Өтүнмөнүн белгиленген талаптарга ылайык келбөө тобокелдиги толугу менен арыз ээсине жүктөлөт жана баалоонун натыйжаларына терс таасирин тийгизиши мүмкүн.

3. Өтүнмөлөрдү кабыл алуу боюнча документтерди түшүндүрүү  
Конкурстук документтер боюнча түшүндүрмөлөрдү алуу зарыл болгон учурда Өтүнмө берүүчү конкурстун кулактандыруусунда көрсөтүлгөн электрондук дарек боюнча БУУӨПтүн дарегине жазуу жүзүндө сурам жөнөтүүгө укуктуу. Түшүндүрүү сурамдары өтүнмө берүүнүн белгиленген акыркы мөөнөтүнө чейин 7 календардык күндөн кечиктирилбестен жиберилүүгө тийиш. БУУӨП түшүндүрмөлөрдү жазуу жүзүндө гана берет. Оозеки консультациялар конкурстук документтерге расмий түшүндүрмө болуп эсептелбейт.

4. Конкурстук документтерге түзөтүүлөрдү киргизүү
БУУӨП өтүнмө берүүнүн акыркы мөөнөтү аяктаганга чейин каалаган убакта, өз демилгеси боюнча же Өтүнмө берүүчүлөрдүн сурамдарына жооп иретинде конкурстук документтерге өзгөртүүлөрдү жана толуктоолорду киргизүүгө укуктуу. Бардык катталган Өтүнмө берүүчүлөр киргизилген өзгөртүүлөр жөнүндө жазуу жүзүндө кабарланат (электрондук почта аркылуу). 
Зарыл болсо, БУУӨП Өтүнмө берүүчүлөргө киргизилген өзгөртүүлөрдү эсепке алуу үчүн жетиштүү убакыт берүү үчүн өтүнмө берүү мөөнөтүн узарта алат.

5. Өтүнмө берүүнүн тили
Өтүнмо жана Өтүнмо берүүчү менен БУУӨПтүн ортосундагы бардык тиешелүү кат алышуу орус же кыргыз тилдеринде даярдалышы мүмкүн.  

6. Өтүнмөнү түзүүчү документтер  
Чакан гранттар конкурсуна катышууга өтүнмө төмөнкү документтер топтомун камтышы керек:
1. Өтүнмөнүн формасы (2-тиркеме);
2. Долбоорду ишке ашыруунун календардык планы (3-тиркеме);
3. Долбоордун деталдуу бюджети (4-тиркеме);
4. БӨУ мамлекеттик каттоо жөнүндө күбөлүктүн көчүрмөсү;
5. Уюмдаштыруучу документтердин көчүрмөсү;
6. Салыктар жана жыйымдар боюнча карыздарды жоктугу тууралуу маалым кат;
7. Эсептешүү эсебинин реквизиттери менен банкттан маалым кат;
8. Жетекчинин жана негизги эксперттеринин резюмеси;
9. Долбоордун коомдоштуктар менен макулдашылганын ырастоочу документтер  
(жыйындын протоколу, Айыл Өкмөтүнүн, Мэриянын колдоо каты);
10. Сатып алынуучу жабдууга кеминде бир прайс-баракчасы (сатып алуулар бар болсо);
11. Бардык документтерде колу, мөөрдүн жана датанын болушу.
Бардык документтер PDF форматында  берилет (скан же тунук фотосүрөт).

7. Өтүнмөнүн валютасы
Өтүнмөдө бардык финансылык эсептөөлөр АКШ доллары (USD) менен көрсөтүлөт.  

8. Төлөмдөр
БУУӨП төлөмдөрдү төлөө күнүнө карата БУУӨПтүн расмий курсу боюнча Кыргыз Республикасынын улуттук валютасында жүргүзөт.
Каражаттар гранттык макулдашууда көрсөтүлгөн БӨУнүн банктык эсебине которулат. 

9. Өтүнмө берүү
Өтүнмөлөр электрондук түрдө төмөнкү дарекке жөнөтүлөт:
📧 grants.env.kg@undp.org,
Каттын темасы:
“PBF_Grants_Proposals_2026 – [БӨУ аталышы]”

Бир каттын максималдуу көлөмү — 5 МБ, каттардын жалпы саны —10 ашык эмес. Сураныч, эсиңизде болсун, PDF форматында берилген өтүнмөлөр гана кабыл алынат.  
10. Өтүнмө берүүнүн акыркы мөөнөтү
Өтүнмөлөр БУУОП тарабынан grants.env.kg@undp.org, электрондук дареги боюнча белгиленген убакыттан кечиктирбей төмөнкү датага карата 10:00дөн кеч эмес (жергиликтүү убакытка ылайык) берилиши керек:
1-конкурс негизги АА айылдары үчүн 2026-жылдын 2 – 15-февралда,
2-конкурс коштомо АА айылдары үчүн 2026-жылдын 30-мартынан 12-апрелине чейин,
тиешелүү конкурстук раундда (негизги же коштомо коомдоштуктары). Белгиленген мөөнөттөн кийин алынган өтүнмөлөр кароого кабыл алынбайт.  

11. Өтүнмөлөрдү ачуу жана алдын ала текшерүү  
Комиссиянын Катчылыгы (БУУӨП Долбоору) өтүнмөлөрдү чогултуу үчүн жоопкерчилик тартат жана келип түшкөн өтүнмөлөрдүн реестрин жүргүзөт. Ачуу жана бардык керектүү документтердин бар экендигин алдын ала баалоо Комиссиянын Катчысы тарабынан жүргүзүлөт (БУУӨПтүн долбоору), Комиссиянын Төрагасы бекиткен алдын ала баалоонун отчету/протоколу ГРАНТТЫК БААЛОО КОМИССИЯСЫНЫН бардык мүчөлөрүнө жөнөтүлөт.
Алдын ала тандоо этабында бардык келип түшкөн өтүнмөлөр БУУӨП тарабынан өтүнмөлөрдүн минималдуу квалификациялык критерийлерге дал келишин жана дисквалификациянын себептерин аныктоо предметине каралат. ГРАНТТЫК БААЛОО КОМИССИЯСЫ белгиленген критерийлердин негизинде баштапкы тандоодон өткөн өтүнмөлөрдү гана баалайт. 

12. Өтүнмөлөрдү түшүндүрүү
Баалоо процессинде Комиссия Өтүнмо берүүчүдөн өтүнмө боюнча жазуу жүзүндөгү түшүндүрмөлөрдү талап кылууга укуктуу. Өтүнмо берүүчү талапты алган учурдан тартып 7 календардык күндүн ичинде түшүндүрмө берүүгө милдеттүү.

13. Өтүнмөлөрдү баалоо жана салыштыруу  
Чакан гранттык долбоорду ишке ашырууга келип түшкөн өтүнмө жекече каралат. Баалоо жүргүзүлгөнгө чейин Гранттык баалоо комиссиясынын мүчөлөрү каалаган өтүнмөгө өз комментарийлерин/сын-пикирлерин бере алышат же эгерде маалымат келечекте долбоорду ишке ашырууга тиешелүү болсо же таасир этиши мүмкүн болсо, Гранттык баалоо комиссиясынын башка мүчөлөрүнө өтүнмө берүүчү жөнүндө кошумча маалыматты бере алышат. Мындай комментарийлер PBF чакан гранттар программасынын максаттары жана милдеттери менен түз байланышкан учурда гана бааланат.  
Гранттык баалоо комиссиясы өтүнмөлөрдү баалоо үчүн бир же бир нече жолугушууларды (бетме-бет же онлайн форматта) өткөрөт. Зарыл болгон учурда Комиссия өтүнмө берүүчүдөн кошумча түшүндүрмөлөрдү сурай алат же долбоордук идеянын маңызын өзгөртпөстөн өтүнмөнүн айрым элементтерин (формулировкаларды, индикаторлорду, бюджеттик позицияларды) тактоону сунуш кыла алат.
Ишти баштоонун алдында комиссиянын ар бир мүчөсү купуялуулук жана кызыкчылыктардын кагылышуусу жоктугу жөнүндө декларацияга кол коет. Кызыкчылыктардын кагылышуусу пайда болгон учурда Комиссиянын мүчөсү тиешелүү өтүнмө боюнча талкуулоого жана добуш берүүгө катышпайт.
Өтүнмөлөрдү баалоо бекитилген критерийлердин жана баллдык системанын негизинде жүргүзүлөт. Ар бир өтүнмөнү талкуулоонун жыйынтыгы боюнча Комиссиянын мүчөлөрү баалоо формаларын толтурушат, анда ар бир критерий боюнча балл көрсөтүлөт. Жыйынтыктоочу баллды эсептөө Комиссиянын Катчысы тарабынан жүргүзүлөт. Максималдуу баллдардын 80% дан кем эмес балл алган өтүнмөлөр техникалык жактан ылайыктуу деп эсептелет жана каржылоого сунушталышы мүмкүн.
Өтүнмөнү баалоодо долбоордук сунуштун сапаты да, бюджеттин реалдуулугу, тең финансылоонун логикасы жана пландалган иш-чаралар менен чыгымдардын байланышы эсепке алынат.  

PBF алкагында ишмердиктин артыкчылыктуу багыттары   
PBF чакан гранттар конкурсуна берилген долбоорлор социалдык чыңалууну азайтууга жана жергиликтүү практикалык чечимдер аркылуу тынчтыкты чыңдоого багытталууга тийиш. Өтүнмөлөр төмөнкү багыттар боюнча иш-чараларды камтышы мүмкүн (бирок алар менен чектелбейт):
· жаңжалдарды азайтуу жана кызматташтыкты бекемдөө фактору катары суу жана ирригацияны башкаруу; 
· коомдоштуктун деңгээлинде суу натыйжалуу жана климатка ыңгайлашкан чечимдерди киргизүү; 
· суу пайдалануучулар менен жергиликтүү өз алдынча башкаруу органдарынын ортосунда диалог жана биргелешкен чечим кабыл алуу механизмдерин өнүктүрүү; 
· жашоо каражаттарынын туруктуулугун жогорулатуу; 
· тынчтыкты куруу процесстерине аялдарды, жаштарды жана аялуу топторду тартуу; 
· социалдык туруксуздуктун булагы катары климаттык жана суу коркунучтарынын алдын алуу.

1-форма. Техникалык баалоонун критерийлери
1-конкурс — негизги (пилоттук) айыл аймактары
	№
	Баалоонун критерийлери
	Салмагы 

	1 
	PBF жана долбоордун максаттарына ылайык келүү. Долбоор тынчтык, климаттын өзгөрүшү жана сууну башкаруу менен байланышкан реалдуу жана тастыкталган коомдоштук көйгөйдү чечет. Көйгөй документтер менен тастыкталган (протоколдор, колдоо каттары, ЖӨБОнун пландары ж.б.).
	20%

	2
	Интервенциялардын негиздүүлүгү жана сапаты. Сунушталган иш-чаралар аныкталган көйгөйгө логикалык жактан жооп берет, жаңжалдык-сезимтал мүнөзгө ээ жана социалдык чыңалууну азайтууга көмөктөшөт.
	25%

	3
	Бенефициарларды камтышы жана социалдык инклюзивдүүлүк. Долбоор аялдар жетектеген үй чарбалары, ошондой эле жаштар жана аялуу топтор үчүн артыкчылыктуу бенефициарлардын олуттуу санын камтыйт.
	15%

	4
	Долбоордун туруктуулугу жана натыйжалуулугу. Долбоордун натыйжалары грант аяктагандан кийин кандай сакталышын көрсөтөт (жергиликтүү башкаруу, коомчулуктун салымы, инфраструктураны же практиканы андан ары колдонуу).
	10%

	5
	Бюджеттин реалдуулугу жана тең финансылоо. Бюджет ачык-айкын жана негиздүү, жергиликтүү жоопкерчиликти ырастоочу 20% дан кем эмес (акчалай, эмгектик же материалдык) кошо каржылоо каралган.
	30%

	БАРДЫГЫ
	
	100%



2-конкурс — коштомо айыл аймактары
	№
	Баалоо критерийлери
	Салмагы 

	1
	PBF жана долбоордун максаттарына ылайык келүү. Долбоор тынчтык, климаттын өзгөрүшү жана сууну башкаруу менен байланышкан реалдуу жана тастыкталган коомдоштук көйгөйдү чечет.
	20%

	2
	Интервенциялардын негиздүүлүгү. Иш-чаралар аныкталган көйгөйгө логикалык жооп берет жана суу жана/же жер жаңжалдарын азайтууга, сууну жана жер кыртышын үнөмдөөчү практикаларды киргизүүгө багытталган.
	20%

	3
	Социалдык чыңалууну төмөндөтүү. Долбоор түздөн-түз алдын алуу же ресурстарды пайдалануучулардын ортосундагы жаңжалдарды жана чыңалууну азайтууга багытталган.
	10%

	4
	Бенефициарларды камтышы жана социалдык инклюзивдүүлүк. Долбоор аялдар, жаштар жана аялуу топтор үчүн артыкчылыктуу бенефициарлардын жетиштүү санын камтыйт.
	15%

	5
	Долбоордун туруктуулугу жана натыйжалуулугу. Долбоордун натыйжалары грант аяктагандан кийин кандай колдонулушун жана сакталышын көрсөтөт.
	10%

	6
	Бюджеттик финансылоонун реалдуулугу жана тең финансылоо. Бюджет реалдуу, ачык-айкын жана негизделген, коомдоштуктун жана өтүнмө берүүчүнүн салымын ырастоочу 20% дан кем эмес тең финансылоо каралган.
	25%

	Бардыгы 
	
	100%



Зарыл документтердин тизмеги
БУУнун Тынчтык куруу фонду тарабынан финансылануучу долбоордун (PBF) алкагында чакан гранттар конкурсуна катышуу үчүн Өтүнмө берүүчү төмөнкүлөрдү камтыган документтердин толук топтомун берүүгө тийиш:
1. Чакан гранттык долборду ишке ашырууга өтүнмөнүн формасын (2-тиркеме);
2. БӨУнү мамлекеттик каттоо тууралуу күбөлүктүн көчүрмөсү;
3. Уюмдаштыруучу документтер топтомунун көчүрмөсү;
4. Салыктар жана жыйымдар боюнча карыздын жоктугу жөнүндө маалым кат;
5. Эсептешүү эсебинин дайындарын көрсөтүү менен банктан маалым кат;
6. Уюмдун жетекчисинин, ошондой эле долбоорду ишке ашырууга тартуу пландаштырылып жаткан негизги эксперттердин резюмеси;
7. Долбоорду ишке ашыруунун календардык планы (3-тиркеме);
8. Долбоордун бюджети (4-тиркеме), календардык план менен толук макулдашылган;
9. Зарыл болсо — уюмдун релеванттуу чөйрөдө иш тажрыйбасын ырастоочу документтер;
10. Сунушталган долбоордун макулдашылганын ырастоо, анын ичинде:  
· жергиликтүү өнүгүү комитетинин же коомдоштуктун чогулушунун протоколу жана/же 
· жергиликтүү өз алдынча башкаруу органынан (Айыл өкмөтү же мэрия) колдоо каты долбоордун актуалдуулугун жана максаттуу аймактын артыкчылыктуу социалдык-экономикалык жана/же климатка сезимтал маселелерин чечүүгө кошкон салымын түшүндүрүү менен;
11. Эгерде долбоор сатып алууларды караштырса, сатып алынуучу жабдууларга, материалдарга же кызмат көрсөтүүлөргө бирден кем эмес прайс-баракчасы;
12. Бардык документтер PDF форматында, скан-көчүрмөлөрдүн же көрүү жана баалоо үчүн жарактуу тунук фотосүрөттөр түрүндө берилет.  
Милдеттүү документтердин кайсынысы болбосун бербөө же документтердин толук эмес пакетин берүү баштапкы текшерүү этабында өтүнмөнү четке кагуу үчүн негиз болуп саналат.

БУУӨП кандай болбосун өтүнмөнү кабыл алуу же четке кагуу, ошондой эле гранттык макулдашууга кол койгонго чейин каалаган этапта чакан гранттар конкурсун толук же жарым-жартылай жокко чыгарууга   укугун өзүнө калтырат. БУУӨП өтүнмөлөрдү кабыл алуу же четке кагуу себептерин жеке түшүндүрүүгө милдеттүү эмес. Гранттык макулдашуу конкурстук баалоонун жыйынтыгы боюнча өтүнмөсү PBF чакан гранттар программасынын учурдагы максаттарына жана милдеттерине, ошондой эле БУУӨПтүн чакан гранттары жана жол-жоболору боюнча колдонмонун талаптарына эн туура келген Өтүнмө берүүчү менен түзүлөт.     

13. Гранттык макулдашууга кол коюу   
Конкурстун жеңүүчүсү гранттык макулдашууга кол коюуга жана аны алган күндөн тартып 15 календардык күндүн ичинде БУУӨПкө кайтарып берүүгө милдеттүү. Бул талапты аткарбоо грант берүү жөнүндө чечимди жокко чыгаруу үчүн негиз болуп саналат.

15. Грант алуучулардын отчет берүүсүнө карата талаптар (негизги жана коштомо АА эсепке алуу менен)
Бейөкмөт уюмдар — БУУнун Тынчтыкты куруу фонду (PBF) тарабынан каржыланган долбоорлордун алкагында грант алуучулар чакан гранттык долбоорлорду ишке ашыруунун жүрүшү жана натыйжалары жөнүндө сыпаттама жана финансылык отчетту БУУӨПкө туруктуу берип турууга милдеттүү. Отчеттуулуктун көлөмүнө жана деталдуулугуна карата талаптар долбоорду ишке ашыруу аймагынын статусуна жараша дифференцияланат — негизги (пилоттук) же коштомо айыл аймактары.
Бардык отчеттор орус тилинде даярдалат, электрондук түрдө берилет (MS Word форматында), шрифт Arial, өлчөмү 11, A4 форматында, жана долбоордун аталышы, долбоочонун коду, БУУӨПтүн жана донорлордун (зарыл болсо) логотиптерин камтыган титулдук барагы болушу керек.  

1. Негизги айыл аймактарында долбоорлор үчүн отчеттуулук  
Негизги ААда ишке ашырылып жаткан долбоорлор үчүн алардын пилоттук мүнөзүн, кыйла жогорку бюджетин жана масштабдоо дараметин чагылдырган отчеттуулукка карата кеңейтилген талаптар белгиленет.
Грант алуучу берет:
· иш-чараларды ишке ашыруунун жүрүшүн, жетишилген аралык натыйжаларды жана каражаттарды пайдаланууну чагылдырган аралык сыпаттама жана финансылык отчет; 
· долбоордун аяктоосу боюнча акыркы сыпаттама жана финансылык отчет; 
· зарыл болгон учурда-долбоорду ишке ашыруунун жүрүшү боюнча ай сайын кыскача жаңыртуулар (БУУӨПтүн сурамы боюнча). 
Отчет долбоордун алкагында жетишилген натыйжалар (продуктулар) боюнча берилет жана тастыктоочу материалдарды (фотосүрөттөр, алгачкы финансылык документтер, иш-чаралардын материалдары) камтыйт. Отчеттордун форматы БУУӨП менен долбоорду ишке ашыруунун баштапкы этабында макулдашылат.
2. Коштомо айыл аймактарында долбоорлор үчүн отчеттуулук  
Коштомо ААда ишке ашырылып жаткан долбоорлор үчүн ачык-айкындуулукту жана отчеттуулукту сактоо менен административдик жүктү азайтууга багытталган отчеттуулукка жөнөкөйлөтүлгөн мамиле жасалууда.
Грант алуучу берет:
· аткарылган иш-чаралардын жана жетишилген натыйжалардын кыскача баяндамасы менен жөнөкөйлөтүлгөн аралык отчет;
· сыпаттама жана каржы бөлүгүн камтыган акыркы отчет;
· аткарылган иш - чаралар боюнча фото жана башка тастыктоочу материалдар.
Коштомо ААда финансылык отчеттуулук бекитилген бюджетке туура келген шартта, ашыкча деталдаштырбастан, иш жүзүндө өндүрүлгөн чыгымдарга жана кошо каржылоого багытталат.

Отчетторду берүүнүн тартиби жана төлөмдөр менен байланыш  

Отчеттор долбоорду ишке ашыруунун бекитилген графигине жана күтүлгөн натыйжаларга ылайык берилет. Ар бир отчет БУУӨП долбоорунун координатору менен макулдашылып каралууга тийиш жана грант боюнча тиешелүү төлөмдөрдү жүзөгө ашыруу үчүн негиз болуп саналат.
Бардык иш-чараларды аяктагандан кийин грант алуучу акыркы отчетту берет, аны бекитүү финалдык траншты төлөө үчүн негиз болуп саналат. Зарыл болгон учурда грант алуучу отчеттук материалдарды алар акыркы макулдашылганга чейин жеткире иштеп чыгат.
Отчет берүүнүн жана төлөмдөрдүн сунушталган схемасы  
	Натыйжалар 
	Берүү мөөнөтү
	Төлөө схемасы

	Долбоорду ишке ашыруу боюнча баштапкы отчет  
	Гранттык макулдашууга кол койгондон кийин биринчи айдын ичинде  
	80%

	Акыркы сыпаттама жана финансылык отчет тиркемелер менен  
	Бардык иш-чараларды аяктагандан кийин  
	20%


Эгерде негиздеме болсо, грант алуучу БУУӨП карап чыгуу үчүн альтернативдүү төлөм схемасын сунуштай алат.

Отчет берүүнүн түрлөрү
Долбоорду ишке ашыруунун алкагында грант алуучу берет: 
· долбоордун жүрүшү жөнүндө кыскача айлык отчеттор; 
· орто аралык жана акыркы сыпаттама отчеттор; 
· тастыктоочу документтер менен финансылык отчеттору; 
· иш - чараларды ишке ашырууну жана сатып алынган жабдууларды пайдаланууну тастыктаган фото жана башка материалдар.
Акыркы отчеттун мазмуну   (бардык АА үчүн)
Акыркы отчет төмөнкүлөрдү камтышы керек:
· ишке ашырылган бардык иш-чаралардын сүрөттөлүшү; 
· жетишилген натыйжаларды жана алардын билдирилген максаттарга жана индикаторлорго ылайык келишин талдоо; 
· жынысы, жашы жана аялуу топтору боюнча бөлүнгөн бенефициарлардын иш жүзүндөгү камтылышы жөнүндө маалыматтар; 
· долбоордун социалдык, климаттык жана тынчтык куруу натыйжасын сүрөттөө; 
· тобокелдиктерди, кыйынчылыктарды жана алынган сабактарды талдоо; 
· тастыктоочу материалдар (фото, документтер, жабдууларды колдонуунун натыйжалары).
Финалдык отчет БУУӨПтүн координатору жана адистери тарабынан каралат жана акыркы траншты төлөө үчүн негиз болуп саналат.
16. Мониторинг жана баалоо 
БУУӨП кызмат көрсөтүүлөрдүн сапатын камсыз кылуу боюнча чара катары каржылоо алуучуларды тандап текшерүүлөрдү жүргүзүү укугун өзүнө калтырат, анын жүрүшүндө грант алуучунун ишинин сапаты боюнча интервью жүргүзүлөт жана пикирлер алынат.
Көз карандысыз тышкы баалоону жүргүзүүдө БУУӨП тарабынан ар кандай чакан гранттык долбоордун ишке ашырылышына баалоо жүргүзүлүшү мүмкүн.  

17. Тараптардын жоопкерчилиги
Конкурстук тандоонун жеңүүчүсү (грант алуучу) миолдеттүү:
· долбоордун бардык иш-чараларын өз убагында жана бекитилген календардык планга ылайык аткаруу; 
· билдирилген максаттарга, күтүлгөн натыйжаларга жана долбоордун индикаторлоруна жетишүү үчүн толук жоопкерчилик тартуу; 
· жергиликтүү өз алдынча башкаруу органдары, ошондой эле долбоорду ишке ашырууга тартылган башка ыйгарым укуктуу мамлекеттик жана коомдук түзүмдөр менен үзгүлтүксүз өз ара аракеттенүүнү жана координациялоону камсыз кылуу; 
· долбоорду ишке ашырууга мүмкүн болушунча максаттуу коомдоштуктардын жашоочуларын, анын ичинде аялдар жана аялуу топтордун өкүлдөрү үчүн артыкчылык жасоо менен жаштарды тартуу; 
· чакан гранттык долбоорду ишке ашырууну Кыргыз Республикасынын мыйзамдарына, ошондой эле БУУӨПтүнэрежелерине жана жол-жоболоруна так ылайык жүзөгө ашыруу; 
· натыйжаларга жетишүүнү мониторингдөө жана баалоо максатында БУУӨПтүн кызматкерлерине жана долбоордун ыйгарым укуктуу өкүлдөрүнө долбоорду ишке ашыруу менен байланышкан бардык документтерди, анын ичинде финансылык документтерди, отчетторду жана тастыктоочу материалдарды эркин алуу мүмкүнчүлүгүн камсыз кылуу;
· долбоордун алкагында сатып алынган же түзүлгөн жабдууларды, материалдарды жана инфраструктураны сактоо, эксплуатациялоо жана пайдалануу менен байланышкан тобокелдиктерди өзүнө алуу (анын ичинде жоготуу, бузулуу же эрте эскирүү тобокелдиктери); 
· БУУӨП долбоорунун командасын долбоорду ишке ашыруу процессинде келип чыккан олуттуу көйгөйлөр, тобокелдиктер же четтөөлөр жөнүндө өз убагында маалымдоо; 
· бухгалтердик эсепти жүргүзүү, финансылык отчеттуулукту даярдоо жана мыйзамдардын талаптарына ылайык милдеттүү мамлекеттик статистикалык отчеттуулукту берүү үчүн уюштуруучулук, укуктук жана финансылык жоопкерчилик тартуу; 
· БУУӨПтө сыпаттама жана финансылык отчеттуулукту макулдашылган форматтарда жана белгиленген мөөнөттөрдө берүү; 
· жабдуулардын, материалдардын жана долбоордук сунушта каралган башка сатып алынуучу позициялардын техникалык спецификацияларын БУУӨПТүн долбоору менен алдын ала макулдашууга.
Визуалдык идентификациялоо жана коммуникациялоо боюнча талаптар  
Грант алуучулар долбоордун алкагында түзүлүүчү бардык материалдарда, жабдууларда жана коммуникациялык продуктыларда визуалдык идентификациялоонун талаптарына ылайык донорлордун жана БУУӨПтүн логотиптерин пайдаланууга милдеттүү.
Колдонулуучу логотиптер:
· БУУӨП (UNDP): UNDP логотиби менен көк квадрат;
· БУУ Тынчтык куруу фонду (PBF) — бекитилген коммуникациялык талаптарга ылайык;
· Зарыл учурда — долбоордун башка өнөктөштөрдүн логотиптери (БУУӨП менен макулдашуу боюнча).
Ошондой эле логотиптер төмөнкү жерлерге жайгаштырылат:
· жабдуулардын стикерлерине жана маркалоосуна;
· иш-чаралардын баннерлеринде жана визуалдык материалдарында;
· таратуучу материалдарда (брошюралар, сертификаттар, маалымат барактары);
· долбоорго байланыштуу социалдык тармактарда жарыялоолордо жана посттордо.
Маанилүү:
Долбоорго байланыштуу бардык маалыматтык жана басма материалдардын макеттери, ошондой эле басылмалар БУУӨПтүн долбоорунун командасы менен алдын ала макулдашылууга тийиш. Алдын ала макулдашуусуз даярдалган материалдарга чыгымдардын орду толтурулбайт.

БУУӨПтүн жоопкерчилиги
БУУӨП өзүнүн мандаттык ролунун алкагында жана PBF жол-жоболоруна ылайык  төмөнкүлөр үчүн жоопкерчилик тартат:
· долбоорду ишке ашыруу процессинде грант алуучуга методикалык, консультациялык жана зарыл болгон учурда техникалык колдоо көрсөтүү; 
· долбоорду ишке ашыруунун жүрүшүнө жана белгиленген максаттарга жана натыйжаларга жетишүүсүнө үзгүлтүксүз мониторинг жүргүзүү; 
· грант алуучуларды отчеттуулук, коммуникация жана тынчтыкты куруу принциптерин сактоо, жаңжал сезимталдык жана “зыян келтирбе” мамилеси маселелеринде коштоо.
Тиркемелер
1. Өтүнмө формасы —  2-тиркеме
2. Долбоорду ишке ашыруунун календардык планы — 3-тиркеме
3. Долбоордун деталдуу бюджети —  4-тиркеме

19. БУУӨПтүн байланыш адамы  

